Fel y digwyddodd i’r prydydd fod mewn tŷ tafarn pan ddaeth ysgowlwraig flin i nôl y gŵr adref, a’r ymddiddan a fu rhyngddynt ar Lan Medd-dod Mwyn.

1.
Y Wraig


Wel dyma’r cydymeth, rhywogeth y fall,

Mi a’th wna’ di yn fy hylltod ar ddyrnod yn ddall;

Y tennyn am d’wddw’ am fwrw yn dy fol,

Oni chodi di oddiyna mi glipia’ dy glol;

Eiste hyd dafarne, hen gene di-gwrs,

Ac estyn ei fysedd i berfedd ei bwrs

A ladis o’i ddeutu, yn dwys garu eu disgwrs,

A’ch gwraig a’ch plant gartre’, hen gene di-gŵyn,

Heb feddwl am honno na thremio mo’i thrwyn,

Bod gyda’ch bedlemod ar lan medd-dod mwyn.

2.
Y Gŵr
Dydi ydy’r fedlemes, ffydd ddiles, ffei i ddiawl,

Cais godi oddi yma oni phwnia-i di â phawl;

Petasech chwi yn nesu i bardynu’n bur deg

Yn lle llygadrythu a chwyrnu drwy ei cheg;

Y lleia’ un ei daioni, ond llogi ym mhob lle,
Mae’n chware at ei montin bob dringlyn yn dre’,

Rhydd fuwch a llo gwrw, rhydd darw os caiff de;

A th’di yn rhythu llyged, hen ffured, cais ffoi;

I’r dafarn le hyfryd, naws dybryd, os doi,

Mi a’th ro’ di (’m dwy ddwylo i dreinglo ac i droi.

3.
Y Wraig
Y plag ar dy berfedd, hen winedd y wanc,

A raid i mi wrando ar y breflo yn rhoi ei branc?

Gartre’, os trig ddeuddydd, mae’n gybydd o’i go’,

Yn dafarn gwnaiff chwalu a llyncu fel llo;

Caf gloee ar fy nannedd gan giedd ei gest,

Ni welwch, er ceisio, ’r un Pharo mor ffest;

O! gwybydd, gyw ffiedd, mor gnafedd y gwnest;

Ti a’m tynnest i’th galyn, y tennyn i ti,

Canwaith, wŷr mwynedd, anghroywedd fy nghri,

Gwae fi erioed y munud iddo ymaelyd â mi.

4.
Y Gŵr
Bychan yw’r fantes, hen lafnes o lwch,

Os fi sydd yn fochyn chwithe ydy’r hwch;

Ni feder hi drwsio na thendio mo’i thân,

Ni olchiff un amser Ow! lester yn lân;

I bobi na chorddi gan ddiogi ni ddaw

Na nyddu na gardio na rhuglo efo rhaw

Ond pwdin neu baste ddaw’n llwythe yn ei llaw;

Ei hyswieth sydd fechan o bentan i bost

A’i thafod sy ar olwyn yn dirwyn yn dost;

Ni bydd hi un awr ddiddig, mae’n ffreinig ei ffrost.

5.
Y Wraig
Yn boeth y bo’ch sefnig! Pwy’n ddiddig a ddaw?

Pe gwyddech fy mhoced a llymed fy llaw!

Y chwi yn llyncu’r cyfan, hen gwman o’i go’,

Yn lle cau a chadw, yn feddw ca-i fo;

Defeidie’r cymdogion yn dewion bob dydd

Sy’n hel yr holl bigion yn rhadlon a rhydd

Ac ynte yn yswagro, hen Pharo di-ffydd;

Gwario yn tafarne gorane, gwir yw,

A gadel eich cywion yn llwydion eu lliw;

Codi mo’r cythrel o’i gornel nid gwiw.

6.
Y Gŵr
Mi fynna’ chwart eto i gofio’r hen gainc,

Ni wiw ichwi ddechre gwneud ffroene gwŷr Ffrainc;

Oni thewi di ( ’sgowlio, hen fodo din fawr,

Mi lyna’ yn dy ddwyglust, myn cebyst, myn cawr;

Na agor mo’th hopren i drincian ’r hen dreth,

On’d y fi sydd yn ordro ac yn pwyntio pob peth?

Mi fydda’ yn gofalu ac yn tramwy am bob treth,

Mi arhosa’ yma heno i ymgomio’n fwyn gu,

Mi fynna’ lawenydd a llonydd i’r llu

Er gwaetha’r hen garen; ewch, tomen, i’ch tŷ.

7.
Y Wraig
Byth na ddêl adre’ mo’r gwefle hen gath,

Peth ffitia’ ydy cortyn i fochyn o’i fath;

Hyd y tafarne mae’r cene ym mhob cwr,

Y nhw sy’n cael chwalu ac yn tynnu pen twr;

Mae’n dilyn drygioni ac yn meddwi ym mhob man,

Fe yfodd ers deuddydd mor ufudd ei ran;

On’d mawr nad (i bedwar â’r lleidar i’r llan?

Mi af hyd yr un llwybyr yn brysur i’m bro;

Pan dderfydd yr arian bydd druan ei dro,

Daw adre’ yn saith feddwach a llesgach na llo.

8.
Y Gŵr
Wel dyna i chwi benglog anserchog ei sail,

Ni feddiff un Cymro yma heno mo’i hail;

Ni ellir fawr ddawnsio neu diwnio lle d(l

Ond colli lleferydd anufudd a wn(l;

Gwraig y tŷ hawddgar (’r tancar dowch toc,

Ni adawa-i mo’r faeden, hen garen, yn goc,

Rhaid i mi brisio ac ystuno fy stoc;

Gobeithio ca-i ei chladdu, cawn hynny cyn hir,

Mae’n ddigon i’r hudlath gael dwylath o dir,

I minne gweddïwch, deisyfwch oes hir.

Glân medd-dod mwyn.
1.

Wel dyma’r cydymeth rhywogaeth y fall,

Mi’th wna di’n fy hylldod ar ddyrnod yn ddall,

Y Tenyn am d’wddw am fwrw yn dy fol,

Oni chodi di oddiyna mi glipia dy glol;

Eiste hyd dafarne, hen gene di gwrs,

Ag estyn ei fysedd i berfedd ei bwrs,

A Ladis o’i ddeutu ’n dwys garu dysgwrs,

A’ch gwraig a’ch plant gartre, hen gene di gwyn,

Heb feddwl am hono, na thremio mo’i thrwyn,

Bod gyda’ch bedlemod ar lân medd’dod mwyn.

2.

Dydi yd’r Fedlemas, ffydd ddiles ffei ddiawl,

Cais godi oddi yna oni phwnia i di a phawl,

Pedfasech chwi nesu i bardynu ’n bur dêg,

Yn lle llygad rythu a chwrnu drwy i chêg,

Y lleia un ei d’ioni ond llogi ymhôb lle,

Mae’n chware at ei montin bob dringlin yn drê,

Rhydd fuwch a llo gwrw, rhydd darw os ceiff Dea,

A’th di’n rhythu llyged, hen ffured cais ffoi,

I’r Dafarn lle hyfryd naws dybryd os doi,

Mi a’th ro di am dwy ddwylo, i dreinglo ag i droi.

3.

Y pläg a’r dy berfedd, hên winedd y wangc,

A raid i mi wrando ar y breflo’n rhoi i brangc,

Gartre os trig ddeuddydd, mae’n gybydd o’i, go

Yn Dafarn gwneiff chwalu a llyngcu fel llo,

Caf gloie ar fy nannedd, gan giedd ei gest,

Ni welwch er ceisio ’run Pharo mo’r ffest,

O gwybydd gyw ffiedd mo’r gnafedd y gwnest,

Ti am tynest i’th galyn, y tenyn i ti,

Canwaith wyr mwynedd, anghroywedd fy ngri,

Gwae fi erioed y munud, iddo ymaelyd a mi.

4.

Bychan y’w ’r fantes hen lafnes o lwch,

Os fi sydd yn fochyn chwithe ydi ’r hwch,

Ni fedr hi drwsio na thendio mo’i thân,

Ni olchiff un amser ow lestr yn lân,

I bobi na chorddi gan ddiogi ni ddaw,

Na nyddu na gardio na rhuglo efo rhaw,

Ond pwdin neu baste ddaw’n llwythe ’n ei llaw,

I hyswieth sydd fechan o bentan i bost,

A’i thafod sy ar olwyn n dirwyn yn dost,

Ni bydd hi un awr ddiddyg, mae’n ffreinig ei ffost

5.

Yn boeth y bo’ch sefnig, pwy’n ddiddig a ddaw?

Pe ’i gwyddech fy mhocced a llymed fy llaw,

Y chwi ’n llyngcu’r cyfan hên gwman o’i go,

Yn lle cau a chadw, yn feddw cai fo,

Defeidiau ’r cymdogion yn dewion bob dydd,

Sy’n hel yr holl bigion yn rhadlon a rhydd,

Ac yntau ’n swagro hen Pharo di-ffydd

Gwario yn tafarne gorane gwir yw,

A gadael eich cywion yn llwydion i lliw,

Codi mo’r cythr’el o’i gornel nid gwiw.

6.

Mi fynna chwart etto i gofio’r hen gaingc,

Ni wiw i chwi ddechre gwneud ffroene gwyr Ffraingc,

Oni thewi di a ’sgowlio hen fodo din fawr,

Mi lyna yn dy ddwy glust myn cebyst myn cawr

Na egor mo’th hopren, i dringcian ’rhen deth,

Ond y fi sydd yn ordro, ac yn pwyntio pop peth,

Mi fydda ’n gofalu ag yn tramwy am bob treth,

Mi arhosa yma heno i ymgomio ’n fwyn gu,

Mi fyna lawenydd a llonydd i’r llu

Er gwaetha ’r hen garen ewch tommen i’ch tŷ.

7.

Byth na ddel adre mo’r gwefle hen gath,

Peth ffittia ydi cortyn i fochyn o’i fath.

Hyd y Tafarne mae’r cene ymhob cwr,

Y nhw sy’n cael chwalu, ac yn tynu pen twrr,

Mae’n dilyn drygioni ac yn meddwi ’mhob man

Fo yfodd er’s deuddydd mo’r ufudd ei ran,

Ond mawr nad ae bedwar a’r lleidr i’r llan.

Mi af hyd yr un llwybr yn brysur i’m bro,

Pan dderfydd yr arian bydd druan ei dro,

Daw adre ’n saith feddwch a llesgach na llo.

8.

Wel dyna i chwi benglog anserchog ei sail,

Ni feddiff un Cymro yma heno mo’i hail,

Ni ellir fawr ddawnsio neu diwnio lle del

Ond colli lleferydd anufudd a wnel,

Gwraig y tŷ hawddgar ar tangcar dowch toc,

Ni adawa ’i mor faedan hen garen yn gocc,

Rhaid imi brisio ag ystuno fy stocc

Gobeithio cai chladdu cawn hyny cyn hir,

Mae’n ddigon i’r hydlath gael dwylath o dir

I minne gweddiwch deisyfwch oes hir.

Hugh Jones

Teitl yr wynebddalen

Fel y digwyddodd i’r Prydydd fod mewn tŷ Tafarn pan ddaeth ysgowl-wraig flîn i nôl y gŵr adre; a’r ymddiddan a fu rhyngddynt: ar Lân medd-dod mwyn.

Y testun

Argraffwyd yn Nhrefriw gan Ishmael Davies (fl. 1785–1816). Gwelir y dyddiad 1813 mewn print ar yr wynebddalen.

